
ಶ್ರೀಸುಬ್ರಹ್ಮಣ್ಯಕವಚಂ 3

ಓಂ ಶ್ರೀಗಣೇಶಾಯ ನಮಃ .
ನಾರದ ಉವಾಚ-

ದೇವೇಶ ಶ್ರೋತುಮಿಚ್ಛಾಮಿ ಬ್ರಹ್ಮನ್ ವಾಗೀಶ ತತ್ತ್ವತಃ .
ಸುಬ್ರಹ್ಮಣ್ಯಸ್ಯ ಕವಚಂ ಕೃಪಯಾ ವಕ್ತುಮರ್ಹಸಿ .. 1..

ಬ್ರಹ್ಮೋವಚ
ಮಹರ್ಷೇ ಶೃಣು ಮದ್ವಾಕ್ಯಂ ಬಹುನಾ ಕಿಂ ತವಾನಘ .

ಮಂತ್ರಾಶ್ಚ ಕೋಟಿಶಃ ಸಂತಿ ಶಂಭುವಿಷ್ಣ್ವಾದಿದೇವತಾಃ .. 2..
ಸಹಸ್ರನಾಮ್ನಾಂ ಕೋಟ್ಯಶ್ಚ ಹ್ಯಂಗನ್ಯಾಸಾಶ್ಚ ಕೋಟಿಶಃ .
ಉಪಮಂತ್ರಾಸ್ತ್ವನೇಕೇ ಚ ಕೋಟಿಶಃ ಸಂತಿ ನಾರದ .. 3..

ಮಾಲಾಮಂತ್ರಾಃ ಕೋಟಿಶಶ್ಚ ಹ್ಯಶ್ವಮೇಧಫಲಪ್ರದಾಃ .
ಕುಮಾರಕವಚಂ ದಿವ್ಯಂ ಭುಕ್ತಿಮುಕ್ತಿಫಲಪ್ರದಂ .. 4..

ಸರ್ವಸಂಪತ್ಕರಂ ಶ್ರೀಮದ್ವಜ್ರಸಾರಸಮನ್ವಿತಂ .

ಸರ್ವಾತ್ಮಕೇ ಶಂಭುಪುತ್ರೇ ಮತಿರಸ್ತ್ಯತ್ರ ಕಿಂ ತವ .. 5..

ಧನ್ಯೋಽಸಿ ಕೃತಕೃತ್ಯೋಽಸಿ ಭಕ್ತೋಽಸಿ ತ್ವಂ ಮಹಾಮತೇ .

ಯಸ್ಯೇದಂ ಶರಜಂ ಜನ್ಮ ಯದಿ ವಾ ಸ್ಕಂದ ಏವ ಚ .. 6..

ತೇನೈವ ಲಭ್ಯತೇ ಚೈತತ್ಕವಚಂ ಶಂಕರೋದಿತಂ .

ಋಷಿಶ್ಛಂದೋ ದೇವತಾಶ್ಚ ಕಾರ್ಯಾಃ ಪೂರ್ವವದೇವ ಚ .. 7..

ಧ್ಯಾನಂ ತು ತೇ ಪ್ರವಕ್ಷ್ಯಾಮಿಯೇನ ಸ್ವಾಮಿಮಯೋ ಭವೇತ್ .

ಓಂಕಾಂರರೂಪಿಣಂ ದೇವಂ ಸರ್ವದೇವಾತ್ಮಕಂ ಪ್ರಭುಂ .. 8..

ದೇವಸೇನಾಪತಿಂ ಶಾಂತಂ ಬ್ರಹ್ಮವಿಷ್ಣುಶಿವಾತ್ಮಕಂ .

ಭಕ್ತಪ್ರಿಯಂ ಭಕ್ತಿಗಮ್ಯಂ ಭಕ್ತಾನಾಮಾರ್ತಿಭಂಜನಂ .. 9..

ಭವಾನೀಪ್ರಿಯಪುತ್ರಂ ಚ ಮಹಾಭಯನಿವಾರಕಂ .

ಶಂಕರಂ ಸರ್ವಲೋಕಾನಾಂ ಶಂಕರಾತ್ಮಾನಮವ್ಯಯಂ .. 10..

ಸರ್ವಸಂಪತ್ಪ್ರದಂ ವೀರಂ ಸರ್ವಲೋಕೈಕಪೂಜಿತಂ .

ಏವಂ ಧ್ಯಾತ್ವಾ ಮಹಾಸೇನಂ ಕವಚಂ ವಜ್ರಪಂಜರಂ .. 11..

ಪಠೇನ್ನಿತ್ಯಂ ಪ್ರಯತ್ನೇನ ತ್ರಿಕಾಲಂ ಶುದ್ಧಿಸಂಯುತಃ .

ಸತ್ಯಜ್ಞಾನಪ್ರದಂ ದಿವ್ಯಂ ಸರ್ವಮಂಗಲದಾಯಕಂ .. 12..

ಅಸ್ಯ ಶ್ರೀಸುಬ್ರಹ್ಮಣ್ಯಕವಚಸ್ತೋತ್ರಮಹಾಮಂತ್ರಸ್ಯ ಪರಬ್ರಹ್ಮ ಋಷಿಃ .
ದೇವೀ ಗಾಯತ್ರೀ ಛಂದಃ .ಪ್ರಸನ್ನಜ್ಞಾನಸುಬ್ರಹ್ಮಣ್ಯೋ ದೇವತಾ .ಓಂ ಬೀಜಂ,
ಶ್ರೀಂ ಶಕ್ತಿಃ,ಸೌಂ ಕೀಲಕಂ .ಪ್ರಸನ್ನಜ್ಞಾನಸುಬ್ರಹ್ಮಣ್ಯ ಪ್ರಸಾದಸಿದ್ಧ್ಯರ್ಥೇ
ಜಪೇ ವಿನಿಯೋಗಃ .
ಕರನ್ಯಾಸಃ-ಶ್ರೀಸುಬ್ರಹ್ಮಣ್ಯಾಯ ಅಂಗುಷ್ಠಾಭ್ಯಾಂ ನಮಃ .
ಶಕ್ತಿಧರಾಯ ತರ್ಜನೀಭ್ಯಾಂ ನಮಃ .ಷಣ್ಮುಖಾಯಮಧ್ಯಮಾಭ್ಯಾಂ ನಮಃ .
ಷಟ್ತ್ರಿಂಶತ್ಕೋಣಸಂಸ್ಥಿತಾಯ ಅನಾಮಿಕಾಭ್ಯಾಂ ನಮಃ .ಸರ್ವತೋಮುಖಾಯ
ಕನಿಷ್ಠಿಕಾಭ್ಯಾಂ ನಮಃ . ತಾರಕಾಂತಕಾಯ ಕರತಲಕರಪೃಷ್ಠಾಭ್ಯಾಂ ನಮಃ .
ಏವಂ ಹೃದಯಾದಿನ್ಯಾಸಃ .ಭೂರ್ಭುವಸ್ಸುವರೋಂ (ಇತಿ ದಿಗ್ಬಂಧಃ) .
ಧ್ಯಾನಂ -

ಷಡ್ವಕ್ತ್ರಂ ಶಿಖಿವಾಹನಂ ತ್ರಿಯನಂ ಚಿತ್ರಾಂಬರಾಲಂಕೃತಂ
ಶಕ್ತಿಂ ವಜ್ರಮಯೀಂ ತ್ರಿಶೂಲಮಭಯಂ ಖೇಟಂ ಧನುಶ್ಚಕ್ರಕಂ .

ಪಾಶಂ ಕುಕ್ಕುಟಮಂಕುಶಂ ಚ ವರದಂ ದೋರ್ಭಿರ್ದಧಾನಂ ಸದಾ
ಧ್ಯಾಯಾಮೀಪ್ಸಿತಸಿದ್ಧಯೇ ಶಿವಸುತಂ ಸ್ಕಂದಂ ಸುರಾರಾಧಿತಂ ..

ದ್ವಿಷಡ್ಭುಜಂ ಷಣ್ಮುಖಮಂಬಿಕಾಸುತಂ
ಕುಮಾರಮಾದಿತ್ಯಸಮಾನತೇಜಸಂ .

ವಂದೇ ಮಯೂರಾಸನಮಗ್ನಿಸಂಭವಂ
ಸೇನಾನ್ಯಮದ್ಯಾಹಮಭೀಷ್ಟಸಿದ್ಧಯೇ ..

ಗಾಂಗೇಯಂ ವಹ್ನಿಗರ್ಭಂ ಶರವಣಜನಿತಂ ಜ್ಞಾನಶಕ್ತಿಂ ಕುಮಾರಂ
ಬ್ರಹ್ಮೇಶಾನಾಮರೇಡ್ಯಂ ಗುಹಮಚಲಸುತಂ ರುದ್ರತೇಜಃ ಸ್ವರೂಪಂ .

ಸೋನಾನ್ಯಂ ತಾರಕಘ್ನಂ ಸಕಲಭಯಹರಂ ಕಾರ್ತಿಕೇಯಂ ಷಡಾಸ್ಯಂ
ಸುಬ್ರಹ್ಮಣ್ಯಂ ಮಯೂರಧ್ವಜರಥಸಹಿತಂ ದೇವದೇವಂ ನಮಾಮಿ ..

ಕನಕಕುಂಡಲಮಂಡಿತಷಣ್ಮುಖಂ ವನಜರಾಜಿವಿರಾಜಿತಲೋಚನಂ .

ನಿಶಿತಶಸ್ತ್ರಶರಾಸನಧಾರಿಣಂ ಶರವಣೋದ್ಭವಮೀಶಸುತಂ ಭಜೇ ..

(ಲಮಿತ್ಯಾದಿ ಪಂಚಪೂಜಾ .)

ಅಥ ಕವಚಂ .

ಸುಬ್ರಹ್ಮಣ್ಯಃ ಶಿರಃ ಪಾತು ಶಿಖಾಂ ಪಾತು ಶಿವಾತ್ಮಜಃ .
ಶಿವಃ ಪಾತು ಲಲಾಟಂ ಮೇ ಭ್ರೂಮಧ್ಯಂ ಕ್ರೌಂಚದಾರಣಃ .. 13..
ಭುವೌ ಪಾತು ಕುಮಾರೋ ಮೇ ನೇತ್ರೇ ಪಾತು ತ್ರಿನೇತ್ರಕಃ .
ಪಾಯಾದ್ಗೌರೀಸುತಃ ಶ್ರೋತ್ರೇ ಗಂಡಯುಗ್ಮಂ ಹರಾತ್ಮಜಃ .. 14..
ದಕ್ಷನಾಸಾಪುಟದ್ವಾರಂ ಪ್ರಾಣರೂಪೀ ಮಹೇಶ್ವರಃ .

ಸರ್ವದೇವಾತ್ಮಕಃ ಪಾತು ಜಿಹ್ವಾಂ ಸಾರಸ್ವತಪ್ರದಃ .. 15..
ದಂತಾನ್ ರಕ್ಷತು ದೇವೇಶಃ ತಾಲುಯುಗ್ಮಂ ಶಿವಾತ್ಮಜಃ .
ದೇವಸೇನಾಪತಿಃ ಪಾತು ಚುಬುಕಂ ಚಾದ್ರಿಜಾಸುತಃ .. 16..
ಪಾರ್ವತೀನಂದನಃ ಪಾತು ದ್ವಾವೋಷ್ಠೌ ಮಮ ಸರ್ವದಾ .

ಷಣ್ಮುಖೋ ಮೇ ಮುಖಂ ಪಾತು ಸರ್ವದೇವಶಿಖಾಮಣಿಃ .. 17..
ಸಿಂಹಗರ್ವಾಪಹಂತಾ ಮೇ ಗ್ರೀವಾಂ ಪಾತು ಸನಾತನಃ .
ತಾರಕಾಸುರಸಂಹಂತಾ ಕಂಠಂ ದುಷ್ಟಾಂತಕೋಽವತು .. 18..

ಸುಭುಜೋ ಮೇ ಭುಜೌ ಪಾತು ಸ್ಕಂಧಮಗ್ನಿಸುತೋ ಮಮ .

ಸಂಧಿಯುಗ್ಮಂ ಗುಹಃ ಪಾತು ಕರೌ ಮೇ ಪಾತು ಪಾವನಃ .. 19..
ಕರಾಂಗುಲೀಃ ಶ್ರೀಕರೋಽವ್ಯಾತ್ ಸುರರಕ್ಷಣದೀಕ್ಷಿತಃ .
ವಕ್ಷಃ ಸ್ಥಲಂ ಮಹಾಸೇನಃ ತಾರಕಾಸುರಸೂದನಃ .. 20..
ಕುಕ್ಷಿಂ ಪಾತು ಸದಾ ದೇವಃ ಸುಬ್ರಹ್ಮಣ್ಯಃ ಸುರೇಶ್ವರಃ .
ಉದರಂ ಪಾತು ರಕ್ಷೋಹಾ ನಾಭಿಂ ಮೇ ವಿಶ್ವಪಾಲಕಃ .. 21..
ಲೋಕೇಶಃ ಪಾತು ಪೃಷ್ಠಂ ಮೇ ಕಟಿಂ ಪಾತು ಧರಾಧರಃ .
ಗುಹ್ಯಂ ಜಿತೇಂದ್ರಿಯಃ ಪಾತು ಶಿಶ್ನಂ ಪಾತು ಪ್ರಜಾಪತಿಃ .. 22..
ಅಂಡದ್ವಯಂ ಮಹಾದೇವಊರುಯುಗ್ಮಂ ಸದಾ ಮಮ .

ಸರ್ವಭೂತೇಶ್ವರಃ ಪಾತು ಜಾನುಯುಗ್ಮಮಘಾಪಹಃ .. 23..
ಜಂಘೇ ಮೇ ವಿಶ್ವಭುಕ್ಪಾತು ಗುಲ್ಫೌ ಪಾತು ಸನಾತನಃ .
ವಲ್ಲೀಶ್ವರಃ ಪಾತು ಮಮಮಣಿಬಂಧೌ ಮಹಾಬಲಃ .. 24..
ಪಾತು ವಲ್ಲೀಪತಿಃ ಪಾದೌ ಪಾದಪೃಷ್ಠಂ ಮಹಾಪ್ರಭುಃ .
ಪಾದಾಂಗುಲೀಃ ಶ್ರೀಕರೋ ಮೇ ಇಂದ್ರಿಯಾಣಿ ಸುರೇಶ್ವರಃ .. 25..
ತ್ವಚಂ ಮಹೀಪತಿಃ ಪಾತು ರೋಮಕೂಪಾಂಸ್ತು ಶಾಂಕರಿಃ .
ಷಾಣ್ಮಾತುರಃ ಸದಾ ಪಾತು ಸರ್ವದಾ ಚ ಹರಪ್ರಿಯಃ .. 26..
ಕಾರ್ತಿಕೇಯಸ್ತು ಶುಕ್ಲಂ ಮೇ ರಕ್ತಂ ಶರವಣೋದ್ಭವಃ .
ವಾಚಂ ವಾಗೀಶ್ವರಃ ಪಾತು ನಾದಂ ಮೇಽವ್ಯಾತ್ಕುಮಾರಕಃ .. 27..
ಪೂರ್ವಸ್ಯಾಂ ದಿಶಿ ಸೇನಾನೀರ್ಮಾಂ ಪಾತು ಜಗದೀಶ್ವರಃ .
ಆಗ್ನೇಯ್ಯಾಮಗ್ನಿದೇವಶ್ಚ ಕ್ರತುರೂಪೀ ಪರಾತ್ಪರಃ .. 28..
ದಕ್ಷಿಣಸ್ಯಾಮುಗ್ರರೂಪಃ ಸರ್ವಪಾಪವಿನಾಶನಃ .
ಖಡ್ಗಧಾರೀ ಚ ನೈರೃತ್ಯಾಂ ಸರ್ವರಕ್ಷೋನಿಯಾಮಕಃ .. 29..
ಪಶ್ಚಿಮಾಸ್ಯಾಂ ದಿಶಿ ಸದಾ ಜಲಾಧಾರೋ ಜಿತೇಂದ್ರಿಯಃ .
ವಾಯವ್ಯಾಂ ಪ್ರಾಣರೂಪೋಽವ್ಯಾನ್ಮಹಾಸೇನೋ ಮಹಾಬಲಃ .. 30..
ಉತ್ತರಸ್ಯಾಂ ದಿಶಿ ಸದಾ ನಿಧಿಕರ್ತಾ ಸ ಪಾತು ಮಾಂ .

ಶಂಭುಪುತ್ರಃ ಸದಾ ಪಾತು ದಿಶ್ಯೈಶಾನ್ಯಾಂ ಮಹಾದ್ಯುತಿಃ .. 31..
ಊರ್ಧ್ವಂ ಬ್ರಹ್ಮಪತಿಃ ಪಾತು ಚತುರ್ಮುಖನಿಷೇವಿತಃ .
ಅಧಸ್ತಾತ್ಪಾತು ವಿಶ್ವಾತ್ಮಾ ಸದಾ ಬ್ರಹ್ಮಾಂಡಭೃತ್ಪರಃ .. 32..
ಮಧ್ಯಂ ಪಾತು ಮಹಾಸೇನಃ ಶೂರಸಂಹಾರಕೃತ್ಸದಾ .

ಅಹಂಕಾರಂ ಮನೋ ಬುದ್ಧಿಂ ಸ್ಕಂದಃ ಪಾತು ಸದಾ ಮಮ .. 33..

ಗಂಗಾತೀರನಿವಾಸೀ ಮಾಮಾದಿಯಾಮೇ ಸದಾಽವತು .

ಮಧ್ಯಯಾಮೇ ಸುರಶ್ರೇಷ್ಠಸ್ತೃತೀಯೇ ಪಾತು ಶಾಂಭವಃ .. 34..
ದಿನಾಂತೇ ಲೋಕನಾಥೋ ಮಾಂ ಪುರ್ವರಾತ್ರ್ಯಾಂ ಪುರಾರಿಜಃ .
ಅರ್ಧರಾತ್ರೇ ಮಹಾಯೋಗೀ ನಿಶಾಂತೇ ಕಾಲರೂಪಧೃತ್ .. 35..

ಮೃತ್ಯುಂಜಯಃ ಸರ್ವಕಾಲಮಂತಸ್ತು ಶಿಖಿವಾಹನಃ .
ಬಹಿಃ ಸ್ಥಿತಂ ಶಕ್ತಿಧರಃ ಪಾತು ಮಾಂಯೋಗಿಪೂಜಿತಃ .. 36..
ಸರ್ವತ್ರ ಮಾಂ ಸದಾ ಪಾತುಯೋಗವಿದ್ಯೋ ನಿರಂಜನಃ .
ಪಾತು ಮಾಂ ಪಂಚಭೂತೇಭ್ಯಃ ಪಂಚಭೂತಾತ್ಮಕಸ್ತದಾ .. 37..

ತಿಷ್ಠಂತಮಗ್ನಿಭೂಃ ಪಾತು ಗಚ್ಛಂತಂ ಶೂರಸೂದನಃ .
ವಿಶಾಖೋಽವ್ಯಾಚ್ಛಯಾನಂ ಮಾಂ ನಿಷಣ್ಣಂ ತು ಸುರೇಶ್ವರಃ .. 38..

ಸತ್ಯಂ ಸತ್ಯಂ ಪುನಃ ಸತ್ಯಂ ಶೃಣು ಪುತ್ರ ಮಹಾಮುನೇ .

ಏಕವಾರಂ ಜಪನ್ನಿತ್ಯಂ ಮುನಿತುಲ್ಯೋ ಭವಿಷ್ಯತಿ .. 72..

ತ್ರಿವಾರಂ ಯಃ ಪಠೇನ್ನಿತ್ಯಂ ಗುರುಧ್ಯಾನಪರಾಯಣಃ .
ಸ ಏವ ಷಣ್ಮುಖಃ ಸತ್ಯಂ ಸರ್ವದೇವಾತ್ಮಕೋ ಭವೇತ್ .. 73..

ಪಠತಾಂಯೋ ಭೇದಕೃತ್ಸ್ಯಾತ್ ಪಾಪಕೃತ್ಸ ಭವೇದ್ಧ್ರುವಂ  .

Encoded by Sivakumar Thyagarajan

Proofread by Sivakumar Thyagarajan, PSA Easwaran

